
Kashipravishtum Kashmiragananayakadipujanamahattvavarnanam

కాశీప్రవిష్టుం   కాశ్మీరగణనాయకాదిపూజనమహత్త్వవర్ణనమ్

గౌరీశ‍ృఙ్గమితిఖ్యాతమేకశ ‍ృఙ్గం  వరం మునే ।
తత్రాస్త్యేకం   సరో రమ్యం దివ్యోదకవిరాజితమ్ ॥ ౭౯॥
తత్తీరే విమలం లిఙ్గమేకం  గౌర్యా వినిర్మితమ్ ।
తత్ర కాశ్మీరగణపః కశ్చిద్గౌర్యాం  వినిర్మితః ॥ ౮౦॥
తత్ర గౌర్యాస్సరస్తీరే స్నానం కృత్వా విధానతః ।
లిఙ్గం  సమ్పూజ్య యత్నేన యథాశాస్త్రం  తతః పరమ్ ॥ ౮౧॥
యథాశాస్త్రం  విధానేన కాశ్మీరగణనాయకమ్ ।
పూజయస్వాతియత్నేన గణానాం త్వేతి మన్త్రతః  ॥ ౮౨॥
తత్ప్రీత్యర్థం  తపశ్చర్యా తత్ర కార్యా నిరన్తరమ్ ।
పఞ్చాగ్ని మధ్య(ధ్యే)పఞ్చాస్యపుత్రధ్యానపురఃసరమ్  ॥ ౮౩॥
గణానాం త్వేతి మన్త్రోఽయం  సర్వవిఘ్నవినాశకః ।
జపనీయః ప్రయత్నేన  సర్వవిఘ్నోపశాన్తయే ॥ ౮౪॥
ఇత్యుక్తస్తదనుజ్ఞాతః   సన్తుష్టః  శైవపుఙ్గవః   ।
మత్వాకృతార్థమాత్మానం  గౌరీశ‍ృఙ్గం  జగామ చ ॥ ౮౫॥
తస్మిన్సరోవరే రమ్యే స్నానార్థం  విధిపూర్వకమ్ ।
గౌరీలిఙ్గమితిఖ్యాతం  తల్లిఙ్గమతిశోభనమ్   ॥ ౮౬॥
తతో బిల్వదలైః  శుద్ధైస్తత్సరోవిమలైర్జలైః      ।
పూజయామాస పూతాత్మా గౌరీలిఙ్గమఘాపహమ్  ॥ ౮౭॥
తతో గణాధిపం సమ్యగభిషిచ్య యథావిధి ।
చకార పూజాం విమలైర్బిల్వదూర్వాఙ్కురైరపి   ॥ ౮౯॥
ప్రణమ్య  బహుధా స్తుత్వా మనుం విఘ్నహరం జపన్ ।
పఞ్చాగ్నిమధ్యే సంవిశ్య తపశ్చక్రే దృఢవ్రతః  ॥ ౯౦॥

1

శైవముగ్రతపోనిష్ఠం    విలోక్యేన్ద్రాదయః  సురాః ।
కమ్పాయమానాస్తిష్ఠన్తి   కృతాఞ్జలిపుటః  సదా ॥ ౯౧॥
ఏవమేవ స శైవేన్ద్రస్త్రిపఞ్చాశద్యుగావధి    ।
చక్రారోగ్రం   తపః సమ్యక్ త్యక్తాహారో భృశం ముదా ॥ ౯౨॥
తతః ప్రసాదితస్తేన  గణేశో విఘ్ననాశకః ।
విఘ్నాన్ధకారమార్తాణ్డశుణ్డదణ్డవిరాజితః     ॥ ౯౩॥
ప్రసన్నే  సతి విఘ్నేశే స్తుత్వా నత్వా ముహుర్ముహుః ।
యయాచే స వరం స్వేష్టం  సర్వవిఘ్నౌఘనాశకమ్ ॥ ౯౪॥
గౌరీసుత గణాధీశ గజవక్ర శివప్రియ  ।
విష్ణుపూజితపాదాబ్జ  ప్రసీద  వరదో భవ ॥ ౯౫॥
గణేశ సర్వవిఘ్నేశ విఘ్నాన్ సంహర సంహర ।
కాశీప్రాప్తిర్యథా   భూయాత్తథా కురు మమానఘ ॥ ౯౬॥
కాశీప్రాప్త్యర్థముద్యుక్తం    యథా మాం విఘ్నరాశయః ।
న బాధన్తే సదా సమ్యక్ తథా కురు గణేశ్వర ॥ ౯౬॥
ఇతి సమ్ప్రార్థితస్తేన   విఘ్నేశో విఘ్ననాశకః ।
స ప్రీతో  వరదస్తస్మై  దదౌ వరమనుత్తమమ్ ॥ ౯౭॥
తతస్తదాజ్ఞయా  శైవః  సన్తుష్టః  సమ్ప్రణమ్య చ ।
కాశీం శివపురీం రమ్యామాజగామ మహామతిః ॥ ౯౮॥
తతః కాశీరక్షకాంశ్చ సమ్ప్రసాద్య ద్విజోత్తమః ।
స్నాత్వా చ శివగఙ్గాయామాగ్నీధ్రేశం   ప్రణమ్య  చ ॥ ౯౯॥
వక్రతుణ్డేశమభ్యర్చ్య   నత్వా శ్రీకాలభైరవమ్   ।
వీరేశమభివాద్యైవ  నత్వా పశుపతీశ్వరమ్ ॥ ౧౦౦॥
దణ్డపాణిప్రసాదేన   జ్ఞానవాపీజలేఽమలే  ।
స్నాత్వా జ్ఞానేశమభ్యర్చ్యం  నత్వా పఞ్చవినాయకాన్ ॥ ౧౦౧॥
ఢుణ్ఠిరాజం  సమభ్యర్చ్య సర్వవిఘ్నౌఘనాశకమ్ ।
తతో వివేశ ధర్మాత్మా మహాశైవాశ్రయం   సదా ॥ ౧౦౨॥

॥ఇతి శివరహస్యాన్తర్గతే  హిమవాన్ప్రోక్తం  కాశీప్రవిష్టుం   కాశ్మీరగణనాయకాదిపూజనమహత్త్వవర్ణనం
సమ్పూర్ణమ్  ॥
- ॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౭ । ౭౯-౧౦౨॥

- .. shrIshivarahasyam . ugrAkhyaH saptamAMshaH . adhyAyaH 7 . 79-102..

Notes:

Himvānహిమవాన్ speaks about a hill called Gaurīśṛṅgaగౌరీశ‍ృఙ్గ at Kāśīకాశీ, where
Gaurīగౌరీ created a Śivaliṅga శివలిఙ్గ called gaurIliṅgaగౌరీలిఙ్గ by a nearby pond, and also

created a form of Gaṇeṣa గణేశ called Kāśmīragaṇanāyaka కాశ్మీరగణనాయక. Himvān

హిమవాన్ further outlines the importance of worshiping the several Guardians of Kāśīకాశీ
for being able to gain entry into Kāśīకాశీ; that include Kālabhairavaకాలభైరవ , Vīreśvara
వీరేశ్వర, Paśupatīśvara పశుపతీశ్వర, and Daṇḍapāṇi దణ్డపాణి  - whose Grace keeps the

Waters of Jñānavāpīజ్ఞానవాపీ  pure. He also emphasizes the worship of several forms of

Gaṇeṣa గణేశ - like Vakratuṇḍa వక్రతుణ్డ  , PañcaVināyaka పఞ్చవినాయక, Ḍhuṇḍhirāja
ఢుణ్ఢిరాజ  et al who remove the obstacles thus for the worshiper.

Kaśīకాశీ harbors several ŚivaTīrthaKṣetra శివతీర్థక్షేత్ర  that are outlined in ŚivaRahasyam

saptāṃśaḥ శివరహస్యం సప్తాంశః.

